
Yn Bresennol
Goronwy Davies, Eirwyn Thomas, Iona Anderson, Helen Johns, Iolyn Jones, Ed Richards, Annwen Hughes, Kevin Titley.
Yn Absennol drwy ymddiheuriad – Aled M. Jones. Gruffydd Price.
Hefyd yn bresennol ydoedd Chris Hulse, Harlech Hamdden, ac Iestyn Pritchard Swyddog Adfywio Bro . (Ymddiheuriad oddi wrth Heidi Williams am fethu a bod yn bresennol)
Derbyn Cofnodion 2 Mehefin 2016 fel rhai cywir, a’u harwyddo gan Goronwy Davies.
Ymlaen gyda sgwrs gan Chris Hulse, parthed cyfraniadau Cynghorau Cymuned Lleol tuag at y Pwll Nofio.  Mae Cyngor Llanbedr wedi rhoi addewid o £500 tuag at yr apêl yma yn flynyddol.  Ond bellach nid yw hyn yn  ddigon ysywaeth, ac mae yna ofyn am ychwaneg oddi wrth bob Cyngor yn  ardal Ardudwy.
Eglurodd bod y pwll yma ers 40 o flynyddoedd.  Ei fod ef ynghlwm gyda’r prosiect ers 2 flynedd a hanner.  Bod y Pwll dan ofal Cyngor Gwynedd wedi dod i ben er 2008, ac wedi cau pryd hynny.  Yna ar ôl cyfnod o ymgynghoriad ffurfiwyd Harlech Hamdden i ofalu am y pwll, cael gweddnewidiad ar y lle, caffi a hefyd wal ddringo.
Y gost yn flynyddol o’i redeg yw £300,000.  Gallu codi £200,000 o incwm.  Ond mae £ 100,000 o ddiffyg.  Incwm drwy grantiau a Roc Ardudwy hefyd.
Mae Cyngor Gwynedd wedi bod yn talu’r golled, ond fel mae pethau gyda thoriadau ni fydd hyn yn gallu parhau.
Mae grantiau bach o £50,000 yn eu lle.  Yn dal mewn diffyg o £50,000
Maent yn ymwybodol bod praesept bob Cyngor wedi ei osod am y flwyddyn hyd at Fawrth 2017.  Y gobaith yw bydd Cyngor Gwynedd yn gallu ariannu’r diffyg tan hynny am eleni.  Yna byddai disgwyl i bob Cyngor godi ei praesept mis Ionawr er mwyn digolledu’r Pwll.  Heb y bartneriaeth yma a’r addewid am arian gan Gynghorau Cymuned, bydd y Pwll yn cau ddiwedd Hydref.
[image: ]Beth fyddai hyn yn ei olygu i Lanbedr ?. Awgrymwyd enghraifft o godiad praesept o £3799 y flwyddyn ar un opsiwn. Dyma beth fydd yn ei olygu ar gyfer pob cartref yn y dadansoddiad isod.

Mae 60 o drigolion Llanbedr ar hyn o bryd yn aelodau o’r Pwll.
Disgwyl i Gyngor Abermo, Dyffryn, Llanbedr, Llanfair, Harlech a Thalsarnau ychwanegu at y praesept.
Er hyn byddai trigolion y Cynghorau hyn yn dal i gyfrannu at Ganolfannau eraill o fewn Gwynedd.  Hynny yw’r drefn, na ellir ei newid yn anffodus.  A hyn sydd yn anheg.
Mantais bod plant ysgolion lleol yn cael mwy o amser yn y pwll, ac na fyddai’n bosib teithio i byllau nofio eraill, megis Tywyn, Bala, Blaenau Ffestiniog neu Porthmadog.
Mae Cyngor Gwynedd yn fodlon cyfrannu £6 mil y flwyddyn.  Mae hyn yn gyfwerth â chyfraniad y Cynghorau o £500 fel y mae ar hyn o bryd.
Wrth godi arian drwy’r Praesept, byddai pawb yn dod yn aelodau yn y Pwll. (Angen dangos bil treth).
Angen £3799 o Lanbedr pe bai opsiwn E dan sylw (hyn mewn dau daliad)
Angen gwybod erbyn diwedd Gorffennaf os yw hyn yn bosib.
Cyfarfod arall yn Harlech 11 o Awst.
Pryder Cynghorwyr Llanbedr – amser yn brin i wneud penderfyniad, yn barod wedi cael ymateb o’r neges ar y wefan yn erbyn codi praesept.  Byddai rhaid rhoi cyfle i’r trigolion ymateb.
Goronwy yn nodi bod anghytundebau eisoes wedi bod parthed Ymgynghoriad y ffordd newydd ar gyfer Llanbedr, a phobl yn cwyno nad oeddent yn gwybod beth oedd yn digwydd.
Nododd Chris bod ymgynghoriad Cyngor Gwynedd wedi ei wneud ac mae’r consensws o hynny, gan y cyhoedd oedd i gadw’r Canolfannau Hamdden yn agored .
Iolyn yn llongyfarch y bwrdd rheoli am eu gwaith.
Iestyn Pritchard yn ychwanegu bod cyfleon gwaith i’w cael yma, profiad gwaith, a rhai wedi symud ymlaen i waith arall.
Nodwyd byddai rhaid cael Cyfarfod Cyhoeddus yn Llanbedr i drafod hyn.  Byddent yn fwy na bodlon i ddod i roi cyflwyniad yn y Pentref, neu wahodd pobl i weld y safle eu hunain.
Diolchwyd iddynt gan Goronwy am eu gwaith, ond hefyd yn pwysleisio eu bod falle yn gofyn am ormod.  Gwybod yn barod bod Dyffryn a Harlech yn cefnogi. Ond mae gan Lanbedr ei agenda ei hun a nifer o bethau ar y gweill sydd angen arian.
Aethpwyd ymlaen gyda gwaith y Cyngor
PWLL NOFIO – beth i neud nesaf?
Pasiwyd i gael cyfarfod cyhoeddus
Angen i Heidi Williams ddod yno hefyd.  
29.7.16
7 yr hwyr.
Hysbysebu drwy'r wefan, a phosteri.
Cysylltu efo Chris i drafod hyn ac efallai byddai modd iddynt hwythau drefnu ychydig o hysbys i’r digwyddiad drwy eu gwefan.
Dim ond ar gyfer Cyngor Llanbedr a’i thrigolion yn unig.

Adroddiad Cyllid
Yn y Banc diwedd Mehefin ydoedd £11508.50
Mae hyn yn cynnwys swm ad daliad TAW y llynedd o £486.22
Mae’r siart ariannol yn dangos nifer o sieciau sydd angen eu talu
Sef Euron Richards £190.00
A Huws Gray o     £22.88
Pasiwyd i dalu'r rhain yn awr.
Cyfanswm mewn                                  Cyfanswm gwariant
10422.46                           -                          5362.50 (Ebrill 16)
= £5059.96
Wedi derbyn 5500 + 468.22 + 135 = £11163.18
Tynnu sieciau newydd allan Euron a Huws Gray = £212.88

Cyfanswm yn weddill = £10950.30
Ceir y praesept nesaf ym mis Awst (diwedd y Mis)  £5500
Hefyd gellir gwneud Ad daliad TAW o £ 432.11 hyd yma.
Cyfanswm i ddod  i mewn eto felly o £5932.11
Cynllun gwariant am y flwyddyn ariannol amcangyfrif o budget/cyllideb sydd ar gael ar gyfer y Cyngor er mwyn cael pennu praesept blynyddol!
Eglurwyd y broses yma, ond nid yw rhai FFIGYRAU yn adlewyrchiad teg.
Angen ychwanegu swm ar gyfer Gefeillio a hefyd ar gyfer llyfryn llwybrau.
Gyda llyfryn llwybrau gellid cael grantiau o Gist Gwynedd. Magnox a tai cymunedol.

Adroddiad Canolfan Gymdeithasol – er gwybodaeth
. Elw o noson hwyliog Body Shop 17/6/16 = £246
. Sêl Cist car fel rhan o Ffair Ysgol Llanbedr  2/7/16 = £40.00
Bod Ffair Llanbedr at yr Ysgol wedi casglu £4000.  Angen eu llongyfarch.


Pwyllgor Llwybrau – dim wedi ei wneud hyd yma.  
Nododd GP mewn e bost ei fod wedi cysylltu gyda Jackie Gilleland, o grŵp Cyfeillion Coedlannau Llanbedr i drafod gweithio ar y cyd parthed y cynllun llwybrau.  Maent hwythau hefyd yn awyddus i weld cynllun o’r fath.
Nododd Kevin y byddai yn rhoi rhai o’r QR codes i fyny.  Yn enwedig ger yr Erodrom.
Huchenfeld - bod Kevin wedi holi ATC.  Bod Ken Jones am godi’r mater yn eu cyfarfod nesaf.  (Fel bod grŵp ATC Llanbedr yn gallu cael tripiau i Huchenfeld ac ati)
MATERION CYNGOR GWYNEDD
Bin Halen - Mwy o wybodaeth berthnasol parthed rhain.  Cost o £80 y bin i Lanbedr.  Talu hyn i GG a hwythau yn gwneud y gwaith o ofalu amdanynt, a’u llenwi etc.
Ffordd ger Annedd Moelfre – dŵr ar y ffordd yn rhedeg lawr at dŷ Moelfre.  Hyn wedi ei gyfeirio at Adran Priffyrdd.  Yn derbyn sylw.
Bod y llinellau melyn a gwyn bellach wedi eu gosod yn y mannau priodol.
Bod y disgyblion wedi gwneud eu posteri ar gyfer arwyddion 20 m.y.a..  Gwobrwyo dydd llun.
TOILEDAU CYHOEDDUS - beth yw’r drefn gyda rhain?  Gwybodaeth gan Annwen bod angen ffurfio partneriaeth gyda Chyngor Gwynedd.  Hwy yn gwneud y gwaith a bob Cyngor yn talu rhywfaint at y costau.  Costau tebygol i Lanbedr fydd £2000 er mwyn cadw'r toiled yn agored am hanner blwyddyn.  
Angen ystyried hyn pan gawn y wybodaeth lawn.   Ymddengys bod gwybodaeth yn cael ei anfon at hen gyfeiriad e bost y Clerc, sydd ddim mwyach yn ddilys.
Angen felly anfon at Gyngor Gwynedd i’w hysbysu o’r cyfeiriad newydd – er gwybodaeth.
Datblygiad Croesfan reilffordd Talwrn Bach -  bod gwaith i’w wneud yno cyn 2018.


SWYDDFA BOST –
Wedi i mi (Morfudd) dreulio tipyn o amser yn egluro’r sefyllfa i Wenallt a drachefn i’r Efail.  Ymweld â hwy eto'r wythnos ganlynol, a deall nad oedd y Wenallt am fynd ymlaen gyda’r syniad hwn.  Ffonio Carol Williams i ddweud hyn wrthi, a hithau wedi bod ar y ffôn gyda Julie (SIOP Bapur).  Hefyd nid oedd gan Swyddfa Bost Dyffryn unrhyw ddiddordeb mewn dod i Lanbedr gyda’r gwasanaeth yma. Felly ar hyn o bryd mae Carol am gysylltu gyda swyddfa Cricieth i edrych a fyddai diddordeb ganddynt ddod i Lanbedr.  Hefyd edrych a yw’r sefyllfa yn yr Efail yn addas.  Felly aros eto i weld! Os na fydd diddordeb gan Gricieth i ddod yma, yna ni fydd modd cael y gwasanaeth yn Llanbedr.
Torri Gwair a thalu – bod angen talu i Eirwyn a hefyd i Henrique Costa yn awr am dorri cae chwarae, neuadd a’r gof golofn. Ychwanegu i’r siart cyfrifon.

Un Llais Cymru – dim i’w adrodd 
Dim ond bod Goronwy yn gwerthfawrogi pob cymorth mae yn ei gael oddi wrth Eluned o Un Llais Cymru parthed yr holl gwestiynu am waith y Cyngor yn ieithyddol a pharthed y ffordd osgoi.

Ceisiadau Cynllunio
Cais y Barn – Ateb gan Barc Cenedlaethol bod y gwaith sydd wedi ei wneud yn iawn, mae yn llai o faint na’r estyniad gwreiddiol.  Gall deiliad tŷ adeiladu estyniad ochr heb ganiatâd cynllunio cyn belled â bod yr estyniad yn ymestyn dim llai na 3 medr o dalcen y tŷ gwreiddiol a’i bod wedi gosod o leiaf fedr yn ôl o ffin yr annedd.
Cais Plas Newydd i newid caniatâd 106 ar rai o’r tai ym Mhlas Newydd. Dim gwrthwynebiad

Gwefan - Bod GD yn rhoi'r agenda yn ddwyieithog ar y wefan.  Cais eto wedi dod i roi’r cofnodion arno yn ddwyieithog.  Y Clerc am geisio gwneud hyn. Falle crynodeb Saesneg .

SARN NEWYDD – gwybodaeth drwy Annwen Hughes (e byst)
Cafwyd ar ddeall bod Geraint Jones wedi gorffen gyda YGC, a'i fod bellach yn gweithio ar WYLFA.
Mae swyddog newydd o’r enw Geoff Doherty yn cydweithio hefo’r tîm yn awr a hefyd byddent yn apwyntio un yn lle Geraint yn y dyfodol agos.
Ynglŷn â’r ffordd medd Annwen - eu bod yn dal i fynd drwy’r papurau sylwadau a bod T Newbery wedi gofyn i gael gweld beth oedd pawb sydd yn byw yn Llanbedr wedi ei roi fel sylwadau.  Gwrthodwyd ei gais, ond anfonwyd rhestr iddo o enwau pawb oedd wedi anfon sylwadau.
Mae yna ychydig o aros ynglŷn â chael sylwadau oddi wrth Gyfoeth Naturiol Cymru oherwydd bod  Modiwl y rhaglen oedd YGC yn ei ddefnyddio yn wahanol i’w un nhw ac felly maent yn gorfod gwneud “archeology rail trenching” o’r safle i Cadw ac i’r Parc Cenedlaethol.
Hefyd maent yn gorfod gwneud “economy impact assessment” er mwyn cael gweld effaith ariannol y ffordd osgoi ar yr economi ac mae hyn yn dod o dan 4 pennawd sef:-
1. Edrych ar jest y ffordd osgoi a dim byd arall i ‘neud efo’r Maes Awyr.
2. Edrych ar y ffordd osgoi a’r Maes Awyr fel y mae ar hyn o bryd.
3. Gwneud dim.
4. Edrych ar y ffordd osgoi efo’r Porth Gofod.
5. Yn gobeithio cynnal cyfarfod ymgynghoriad arall Mis medi.  (Cyn cyflwyno Cais Cynllunio.
Yn dilyn Refferendwm 23/6/16 a’r canlyniad i fynd allan o Ewrop, holodd Annwen Hughes drachefn beth fydd yn digwydd nesaf parthed y ffordd newydd i Lanbedr, gan gofio bod arian Ewrop yn talu am nifer helaeth o bethau ar hyn o bryd.
Ateb a gafwyd gan Dylan Rhys Parry drwy e bost  oedd – oherwydd bod arian yn ei le ar gyfer blwyddyn yma rydym (Cyngor Gwynedd) am fwrw ymlaen i gwblhau’r cais cynllunio.  Ar ôl hyn does neb yn siŵr iawn o’r sefyllfa hefo ariannu’r gwaith adeiladu.
COF GOLOFN – trin a thrafod eto  ym mis Medi
YSGOL ARDUDWY- Diwrnodau gwaith 11 a 12 o Orffennaf.

GOHEBIAETH
Cais am arian gan Shelter Cymru. 
Cais am gyfraniad ariannol oddi wrth y Cadets Llanbedr.
Gwybodaeth hefyd bydd banc HSBC Abermo a Thywyn a Blaenau Ffestiniog yn cau. (16.9.16)
MATERION ERAILL yn ymwneud gyda chofrestru tir – Iolyn
Derbyn draft o brydles i roi les o’r Cyngor Cymuned i’r Elusen ar gyfer y Neuadd a thir o amgylch.  Angen cofrestru’r tir
Hefyd dogfennau wedi mynd i Gyngor Gwynedd parthed trosglwyddo tir yr Ysgol i’r Cyngor.
Angen hefyd cofrestru’r tir cae chwarae, ac unwaith eto gwneud dogfen o brydles sydd yn nodi mai’r Cyngor sydd berchen y tir, a’i fod ar les i’r elusen.  Cyngor yn gwneud gwaith cynnal a chadw, a bod yr elusen yng ngofal yr yswiriant a hefyd unrhyw waith cyfalaf mawr.

Cyfarfod effaith ffordd osgoi – bod Iolyn wedi bod yn y cyfarfod yn ddiweddar

SIOP GYMUNEDOL - bod Julie Yr Efail wedi sôn wrth Morfudd y byddai ganddi awydd gwerthu'r siop ar gyfer siop gymunedol.  Os na fyddent wedi gwerthu yn agored ar y farchnad  erbyn diwedd cyfnod y tymor, yna bydd yn cau'r shop!
Hyn yn bryder gan bawb.  
Beth i neud nesaf?
Fyddai’r Cyngor yn methu ariannu’r prosiect yma.  Rhoi ar agenda mis Medi a gwahodd Julie atom i weld a fyddai modd cael cyfarfod cyhoeddus.

Terfynwyd y cyfarfod.
Angen trefnu dyddiad y cyfarfod misol mis medi.  A yw’r 1 af yn addas ar gyfer pawb ( mae hi yn dal yn wyliau pryd hynny!)

